
dingis vuolgatam.

22 Ja go dam læi cælkkam, de sin ala vuoiŋai, ja sigjidi cælkka: vuosstaivalddet bassevuoiŋa!

23 Gæidi di suddoidæsek andagassi addebættet, sigjidi dak læk andagassi addujuvvum; ja gæidi di suddoidæsek doallabættet, sigjidi dak dollujuvvum læk.

24 Mutto Thomas, oft dain guoft nubbe lokkasist, — mi namaid mafsa: jubmičen, — i læm sin lut, go Jesus bođi.

25 De celkke damditti dak ærra mattajægjek sunji: hærra mi læp oaidnam. Mutto son sigjidi celki: æreb go navlisaje su gieđai sist mon oainam, ja suorbmam navliraiggai mon naketam, ja giettam su ærtegi mon sisa naketam, im mon eisigen osko.

26 Ja gavtse bæive gæčest, de legje fastain su mattajægjek vieso sist, ja Thomas sin lut. Jesus bođi, go uvsak gidda legje, ja čuoǯoi sin gaskast, ja celki: raffhe digjidi!

27 Dastmaŋŋel Thomasi son cælkka: gæige suorbmad dek, ja gæčad muo gieđaid, ja gæige giettad dek, ja naket dam muo ærteg sisa: ja ale æppeoskolaš læǥe, mutto oskolaš.

28 Ja Thomas vastedi, ja sunji celki: muo hærram, ja muo Ibmelam!

29 Jesus sunji cælkka: go don oidnik muo Thomas, de osskok; audogasak, guđek æi oaidnam, ja almaken osskom læk.

30 Ædnag ærra mærkaid daǥai maida dalle Jesus mattajegjides oaino sist, mak æi dam girjai čallujuvvum læk.

